
                            Айыл аймактарынын айыл 
[bookmark: _GoBack]                              өкмөттөрүнүн  башчыларына
             Райондук мекемелердин,
             Ишканалардын жетекчилерине



Урматтуу Жети-Өгуз районунун тургундары!

        Жети-Өгүз райондук мамлекеттик администрациясына 2024-жылдын 
31-январында Ак-Шыйрак айыл өкмөтүнүн кайрылуусунда 2024-жылдын  22 
23—январына караган күнү KP Сейсмология институтунун маалыматына ылайык саат 00:09 да Кыргыз Республикасынын аймагында жер титирөө катталган. Жер титирөө Ысык-Көл облусунун  Каракол шаарында, Жети-Өгүз, Тоң, Ак-Суу, Түп райондорунда 4,5 баллга чейин жеткен. Ак-Шыйрак айыл аймагында Ак-Шыйрак, Уч-Кошкон, Ыштык, Кара-Сай айылдар сырт өрөөнүндө деңиз деңгээлинен     3500м бийиктикте Кытай мамлекети менен чектеш мамлекеттик чек-ара га жакын жайгашкандыктан аймакта жер титирөөнүн  силкинүүсү 6 баллга чейин жетип,    катуу сезилген. Жер титирөөнүн натыйжасында эскилиги жеткен же курулуш эрежелерине жана нормаларына туура келбеген ашар жолу менен өз алдынча курулган  үйлөргө, чарбалык курулуштарга имараттарга жана социалдык обьектилерге зыян келтирген. Аталган айыл аймакта жалпысынан 92 түтүн, 329 адам жашайт. 22-23 январда болуп өткөн жер титирөөдөн айыл тургундары моралдык чоң стресске кабылышкан.     Мындай силкинүүлөр 2-3 күн катары менен кайталанып турган.
     Ошондой эле айыл өкмөттөрүнүн жана жарандардын кайрылууларын негизинде Жети-Өгүз райондук Жарандык коргонуу комиссиясы тарабынан жер-жерлерди тактоо эсепке алуу иш  чараларынын натыйжасында 

[image: ]Жаргылчак, Capyy, Дархан, Светлая Поляна , Ак-Дөбө, Липенка, Кызыл-Суу, Жети-Өгүз айыл аймактарында жер титирөөнүн негизинде турак үйлөрүндө жараканалар кеткен, кээ биринин фундаменти чөгүп кеткендиги аныкталган.
       Ал эми 2024-январында катталган жер титирөөнүн тийгизген кесепетинен 
                   Жети-Өгүз айыл аймагына караштуу Кабак айылындагы Ж.Аманбаев
Мектебининин тундук жана батыш тарабындагы корпустарынын дубалдарында 0,5 см айланасында жаранкалар пайда болгон. Бул эки корпус 2007—жылы ашар жолу менен курулган, курулуш нормаларына жана курулуш талаптарына жооп бербейт.
Фундаментинде жаранкалар пайда болгон,терезелеринин туш тарабында, дубалдарында көптөгөн жерлеринде жаранкалар бар, мектептин түндүк тарабындагы корпусунун ичиндеги үч класстын потолоктору жер титирөөнүн кесепетинен устундары ийилип керме шыптары саландап калган.Азыркы учурда жогорудагы айтылган үч класстын потолоктору окуучуларга окуп жатканда түшүп кетүү коркунучу бар, ошол себептен Ж.Аманбаев мектебинде 3 сменде окуу жүргүзүлүп жатат.

Урматтуу мекеме, ишканалардын жетекчилери!
Урматтуу айыл аймактарынын айыл өкмөттөрүнүн башчылары!

   Жаратылыштын кырсыгы  болгон жер титирөөдөн жабыркагандарга патриоттук сезим менен,райондун ынтымагын,биримдигин колдоп,колдон келген жардамдарды ар тараптуу колдоолорду (акчалай,азык-түлүк ж.б ) түрүндө көрсөтүүгө чакырабыз! Кайрылууну айыл тургундарына, жеке ишкерлерге, жаштарга, чыгаан инсандарга жеткирүү тапшырылат.


Райондук мамлекеттик администрациясы
башчысы-акимдин биринчи орун басары                                              А.К.Дуйшембиев

